
Түрк, моңгол, кыргыз тилдериндеги созулма үндүүлѳр катышкан сѳздѳр кѳп учурайт. 

Андыктан, булардын ѳзгѳчѳлүктѳрү, пайда болушунун себептери тууралуу сѳз болмокчу. 

Бул тилдеринин тарыхы, албетте, байыркы тилдер менен тыгыз байланыштуу. Буга Орхон-

Енисей жазуу эстеликтеринин жана байыркы түрк диалектилеринин тилдери кирет. 

Мисал катары байыркы кѳптѳгѳн сѳздѳрдү азыркы кездеги аталган тилдер менен 

болгон салыштыруулардын ачык байкалат. М: б. түрк диал-мүгүз, кыр.диал, уйг, алт, ж.б. 

мүйүз//мүгүз, -хак, шор, кыр-мүүз//с “рог”, б. түрк диал-тагар, мон, алт, тув, кыр-таар 

“дерюга” же Орх-Ен// илиг, ѳзб,уйг-эллик, кыр-элүү “пятьдесят” ж.б. [И.А. Батманов 

История тюркских языков и ср. Азии 74-б]. 

Бул тилдерде “Кийинки” деп аталган: аа, ээ//ее, ыы, ии, оо//уу, ѳѳ, үү сыяктуу созулма 

үндүүлѳр сѳз ичинде колдонуу менен фонемалык касиетин сактап, сѳз маанилерин 

ажыратууда манилүү роль ойноп келе жатат. Алтай, кыргыз тилдеринде сѳѳк, ээр, куур, 

мүүз, жаак, тува хакас, шор тилдеринде: сѳѳк, хаар, чаа, оол, наак, моңгол, алтай, кыргыз 

тилдеринде: зээ//жээн//еен, чээн, омуруу//омуроо, гыргуул//кыргоол,моңгол тилинде: доорог, 

бээлий, хаалга, хѳѳ, унаа, хатуу, ѳѳд ж.б.у. сыяктуу кѳптѳгѳн сѳздѳрдѳ созулма үндүүлѳр 

кеңири сакталган. [Хакаско- руский словарь, М, 1964г. ж.б.] Демек, мындай фактыларга 

таянганда, биринчиден моңгол, түрк, кыргыз тилдеринде бирдей сандагы созулмалардын 

болушу экинчиден, кээ бир сѳздѳрдѳ созулмалардын окшош формада колдонулушу 

үчүнчүдѳн, алмашып кетиши сыяктуу ѳзгѳчѳлүктѳр сакталган. Ушуларды эске алганда, 

аталган тилдердин ортосунда тектештик, генетикалык системалар орун алган 

Кѳптѳгѳн тектеш тилдерди тарыхый-салыштырмалуу изилдѳѳлѳрдүн жүрүшү 

ушундай принциптерге негизделген. Тилдеги созулма үндүүлѳр баарында бирдей эле 

колдонулбастан, кээ бир тилдерде башка тыбыштык формалар менен алмашып кеткен. 

Диалектилик ажырым кылымдар бою уланып жүрүп отурган. 

М: монг-бугра, кыр-буура, моң-ариг, кыр-аруу, алт-куйуп, кыр-кууп, түркм-агас, тув-

аас “рот” кыр-мүйүз, хак-муус же болбосо хах-улуг, кыр-улуу, бай.фор-сѳѳк, тув, кыр-сѳѳк, 

тув-күчтүг, кыр-күчтүү, тув-улуг, кыр-улуу ж.б.у.с. Демек, ушундай кѳрүнүштѳн сѳз ичинде 

созулмалар кээ бир тилдерде: иг, ыг, уг. үг, ага, уг, уйу формалар менен берилгендигин толук 

айгинелеп турат. 

Айрым түрк тилдеринде созулмалар ордуна дифтонгдор колдонулары белгилүү. 

Мында, еү, ыу,ау дифтонгдор жана уйу формасы башка тилдерде: уу, оо, үү созудмаларга 

дал келет. 

Ал эми ѳзбек, тажик тилдерде кыска үндүүлѳр же (V+C) тибиндеги тыбыштык 

тизмектер менен берилет [1.41,43], [10.41,43] ж.б. М: ѳзб, таж-шох, кыр-шаа, ѳзб-олим, кыр-

аалым ж.б. 

Түрк, моңгол, кыргыз тилдериндеги жогоруда токтолгон ѳзгѳчѳлүктѳр менен катар 

созулма үндүүлѳрдүн келип чыгышы жѳнүндѳ сѳз кылуу абзел. 

Жалпы эле аталган тилдерге таандык болгон “Байыркы”, “Кийинки” созулма 

үндүүлѳрдүн чыгышы жѳнүндѳ: В.В. Радлов [8.98-108] Грембек [3.12], Н. Педерсен [3.13], Н. 

Рясянен, Л. Лигети [3.15.16], Н.К. Менгес [3], В.В. Владимирцов [2], А. Биишев [3-32], И.А. 

Батманов [1.33-48] аттуу ж.б. тюрколог окумуштуулар бир катар теориялык негиздерине 

олуттуу салым кошушканы ачык белгилүү. Аталган авторлордун жана кѳптѳгѳн илимий 

эмгектердеги кѳз караштарды эске алганда, аталган созулмалар сѳз ичиндеги (V+C+V) 

үндүү+үнcүз+үндүү тибиндеги тыбыштык айкаштар үнсүз тыбышы жоюлуп, эки үндүүсү 

бир муунга биригип кетүүсүнѳн сѳз ичиндеги (V+C) үндүү үнсүз тыбыштык тизмектик 

тибинен же болбосо кээ бир дифтонгдук формалар жана да басым таасир этүүдѳн келип 

чыгары айтылган. 

Бирок ошондой болсо да, кѳпчүлүк изилдѳѳ иштеринде сѳз ичндеги (V+C+V) 

тибиндеги тыбыштык айкаштагы эки четки үндүүлѳрүнүн окшошуп кетүү себептери эске 

алынган эмес. Бул жагдайлар кыргыз окумуштуулары тарабынан эске алынган. [10.11] 

Убагында В. Я. Владимирцов моңгол, түрк тилдериндеги созулмалардын келип 

чыгышын негизинен сѳз ичиндеги "𝑉 +
𝑘2

1
\\

𝐹

2
+ 𝑉" тибинен б.а. эки үндүү ортосундагы: 

k,f,б\п,h үнсүздѳрүнүн жоюлуп кетүүсүнѳн пайда болорун туура сунуштаган [2.193,194], 

[4.198] мисалы: халк, мон-багатр//богатр, тув-хак, алт, кыр, мон-b/батыр, герой [3.193-194] 

ж.б. түркм- бугдай, ѳзб-бугдай, хак- бугдай-бугудай, мон, кыр,алт-буудай сыяктуу ѳнүгүүнү 

сунуш кылууга болот. Демек, мында сѳз ичиндеги ага-уг-угу сыяктуу ѳзгѳрүү себеп 

болгондой. Түрк тилдеринде мына ушундай кыйыштыктар кѳп учурайт 

Түрк тилиндеги созулмалардын келип чыгышынын ар кыл жагдайлары тууралуу: Ф.Г. 

Искаков, А.А. Пальмбах [4.183-207, 161-174, 174-181], Э.В. Севертян [7.105-113], А.М. 

Щербак [9.47-59, 122-138], А. Биишев [3;8-32], Б.М. Юнусалиев [10.98-115], С. 

Кудайбергенов (11.50-54), К. Дыйканов [6.50-61] жана башка окумуштуулардын илимий 

эмгектеринде кеңири маалыматтар берилген. 

Алдыда айтылгандарга ылайык, окумуштуулардын пикирлерине таянганда 

тѳмѳнкүдѳй ѳзгѳчѳлүктѳр байкалат. Алсак: “12-18 кылымдарда моңгол, түрк тилиндеги 

созулма үндүүлѳрдү жасалыш шарты бирдей, моңгол сѳздѳрү негизинен кыргыз тилине 

созулма үндүүлѳргѳ айланган калыбында кирген б.а. даяр түрүндѳ кабыл алынган”-деп С. 

Кудайбергенов туура кѳрсѳткѳн болсо [11.52-55-6], Б.М. Юнусалиев [10,118, 208] жана 

башкалар да ушундай пикирге келишкен. 

Жалпысынан алганда, созулмалар тѳмѳндѳгүдѳй фонетикалык закондордун негизинде 

пайда болот. Сѳз ичиндеги эки тыбыштык тизмекти үч тыбыштык айкалышка айланып, эки 

четки үндүүлѳрүнѳн артикуляциялык жактан ѳз ара алга, артка карай окшошууларынын 

натыйжасында, эки окшош үндүүгѳ айланган соң, ортосундагы ар түрдүү үнсүз 

тыбыштардын жоюлуп, эки үндүү бир муунга биригүүдѳн келип чыккан. М: б.фор-бугра-

бугура-мон, тув, кыр. к.калп-буура, Орх-Ен-ийен, мон-ээн, кыр/алт-жээн//еен, тув-чеен 

“племянник”, Орх-Ен- иогин- тек.тил,-йоган//жогон-алт-iон, тув-чоон, кыр-жоон “толстый” 

ж.б.у.с. Мында жанаша муунда турган (у:у) окшош формалар аркылуу ишке ашса, С. 

Кудайбергенов билдиргендей, сѳз ичиндеги и нин э/е ге а нын о го ѳтүшү менен алдыда 

айтылган жолдо: ээ, оо, созулмалар пайда болгон. 

Экинчиден, дифтонгдордон да ушундай артикуляциялык жактан ѳз ара окшошуудан 

келип чыккан. М: каз, тат-баур-боур, кыр-боор, “печень” , каз-тау-тоу, кыр-тоо “гора” 

тат,баш-буып, кыр- бууп “связь” Демек, мында а-о, у-о, о-у, ы-у сыяктуу үндүү тыбыштар ѳз 

ара ѳзгѳрүүндѳн улам сѳз ичинде үндүүлѳргѳ басым таасир этүүдѳн да пайда болот. Мындай 

ѳзгѳчѳлүк тѳл, сырттан кабыл алынган сѳздѳрдѳ кеңири жолугат. 

Кээ бир илимий эмгектерде түрк, кыргыз, моңгол тилдериндеги жалпылык, 

окшоштуктарга маани берилген. Алсак, С. Сыдыковдун “Тюрко-моңгольские параллели” 

аттуу изилдѳѳсү мисал болот. [Источники формирования тюркских языков средней Азии и 

южной Сибири. Фрунзе 1996г].       

Бул эмгегинде айтылган тилдерди тыбыштык жактан болгон айырмачылыктарына 

токтолуп, салыштыруу менен мисал келтирген фактылар кѳп учурайт. М: мон-хатату, кыр-

катуу, хак- хатых, алт-хату “твёрдый” мон-ѳѳд кыр-ѳйдѳ, хак-ѳѳре, алт-ѳѳдѳ, “вверх”, мон, 

кыр-буудай, тув-пугдай, түркм, ѳзб, хак-бугдай “пшеница” ж.б.у.с. Мындай жагдайларды 

эске алып, тѳмѳндѳгүдѳй ѳзгѳчѳлүктѳрдү тактоого болот. 

1. Моңгол, кыргыз, түрк тилдеринде бирдей сандагы созулмалардын болушу. 

2. Бул тилдерде созулмалардын окшош формада колдонулушу. М: мон-зээ, кыр-жээн, 

алт-еен, тув-чээн ж.б.у.с. 

3. Тескерисинче, кыргыз-моңгол тилдерде созулмалардын алмашып колдонулушу. М: 

мон-тырмуур, кыр-тырмоо, “грабли”, мон-бораан\\ кыр-бороон “буря” ж.б.у.с. 

4. Моңгол тилиндеги -улаа аффикси кыргыз тилиндеги -оол формасына параллель 

келиши М: мон-харуул\\ кыр-кароол “охрана”. Ушундай эле -лаг мүчѳсү -луу мүчѳгѳ туура 

келиши. М: мон- малалат\\ кыр-малалуу, -ээч мүчѳсү -уучу мүчѳгѳ туура келиши. М: мон-

бичээч\\кыр-жазуучу ж.б.у.с. 

5. -уу созулма мүчѳ сыпатты билдирүү менен бул эки тилде бирдей колдонулушу. М: 

бур, мон-хайуу\\кыр-катуу “твердый”. 

6. Моңгол тилинде сѳз аягындагы: аг,иг,уг формалары кыргыз, тектеш тилдерде 

дифтонгфондор жана созулмалар менен берилет. 

М: мон-шавих, кыр-шыбоор, каз-сылау “мазить”, мон-туг, уйг-туг, кыр-туу, “знамя”, мон-

шылтаг, алт-шылтак, кыр-шылтоо, каз-сылтау “причина” ж.б. 

7. Моңгол, түрк, кыргыз тилдеринде сѳз ичиндеги иуи,оуи, ого, аги, угу, ауа\\ага, үйѳ, 

эйе\\еге\\еге ж.б. тыбыштык айкалыштарын ѳнүгүүлѳрдѳн бирдей шартта пайда болгондугу. 

М: бай.фор-еген\\ейен-мон зээн, кыр-жээн, алт-еен, тув-чээн, “племянник”, мейлаг-мейлей-

мейелей-тув, алт, кыр- мээлей, ж.б.у.с. 

Бул тилдердеги созулмалардын пайда болушу жѳнүндѳ: Ф.Г. Исхаковдун, А.А. 

Палмбахтын, Н.К. Дмитриевдин [4.166-174,175-181, 198-202], И.А. Батмановдун [1.2], Б.М. 

Юнусалиевдин [9], С. Кудайбергеновдун (10) ж.б. эмгектеринде кеңири берилет. 

Алсак, изилдѳѳчү Ф.Г. Исхаков: якут, түркмен тилдериндеги созулмалар эки жолдо 

пайда болгондугун, биринчиси-эки муундун биригишинен, экинчиси-башындагы, 

ортосундагы муундардан орун алган үнсүз тыбыштардын жоголушунан пайда болорун 

белгиленген болсо [4.164-б] Н.К. Дмитриев да: “үндүү +
к

қ
//

𝐹

г
> дифтонг сыяктуу 

формуладан келип чыгарын сунуш кылган [4.199] М: хак-суг-алт, кыр-суу “вода” хак-iзiг-як-

итиц “жарко” агыз- кыр-ооз, агыр-кыр-оор “тяжёлый” [4.165.199-б]. 

Кыргыз тилиндеги созулмалардын келип чыгышы жалпы алганда жогоруда айтылган 

кѳз караштарга окшош И.А. Батманов [1.33-39] К.К. Юдахин [некоторые особенности кара-

буланского говори сборник в честь В.В. Бартольда сборник стр.435-436-б] ж.б. 

окумуштуулар созулмалар дифтонгдордун бузулушунан жана үнсүз тыбыштардын 

жоюлушунан пайда болорун белгилешкен. М: тоук-тоок, табит-таап, огул-оол “сын” кыр-уул 

ж.б. 

Жалпы алганда, атаган тилдердеги созулма аа га: ана, агы, ога, созулма ээ\ее ге: 

изе,эге, эге\\эйе; созулма оо го: аг, агы, огу, созулма уу га: оту, ow\ovy, аг, уг, угу, агы, 

созулма ѳѳ гѳ: ѳнү, еве, ибе, eve, ovy созулма үү гѳ: ыйы, үйү, үгү, үч жана башка тыбыштык 

комплекстер дал келет. Экинчиден, бул комплекстер аркылуу тѳмѳндѳгүдѳй жолдордо 

созулмалардын пайда болушун жалпылап белгилѳѳгѳ болот. 

1. Сѳз ичиндеги (v+c) үндүү + үнсүз эки тыбыштан турган тизмектин (v+c+v) 

үндүү + үнсүз + үндүү тибиндеги үч тыбыштык айкалышка айланышынан б. айтканда 

үнсүздѳн кийин бир үндүү тыбыштын кошулушунан кийин, эки үндүү ортосундагы (с) үнсүз 

тыбышынын жоюлуп, эки үндүүнүн бир муунга биригип кетишинен келип чыгат. М: бугдай-

буудай “пшеница”; жогоп-жооп “ответ” ж.б. 

2.   Сѳз ичиндеги (v+c+v) үч тыбыштык айкалыштагы эки четки үндүүлѳрүнүн 

бара-бара артикуляциялык жактан бири-экинчисине ѳтүп окшошууларынан соң алдыда 

айтылган себептерден келип чыгат. М: фор-йоган-жоон, жийен-жээн ж.б. Мында а тыбышы о 

го, и тыбышы э ге ѳткѳн. 

Натыйжада, сѳз ичиндеги эки окшошкон үндүүлѳр ортосунан ( ң, й; г ) ж.б. үнсүздѳр 

жоюлуп, үндүүлѳрү бир муунга биригүүдѳн б.а. ( V: V -созулма) же а: а-аа э:-ээ о:-оо 

сыяктуу жолдордо созулмалар келип чыккан. 

В.В. Радлов [7] якут тилиндеги созулма менен дифтонгдор кийинки пайда болгон 

фонетикалык  кубулушка жатарын туура белгилесе, ал эми булардын бири-бирине болгон 

жакындыгын Н.К. Дячковский да туура далилдеген. М: кепсее\\кепсие “раасказывать” 

күрдѳѳ\\күрдүѳ ж.б. [Н.К. Дячковский Н. Звуковой строй якутского языка. Якутск 1974г] 

Фактыларга караганда кээ бир сѳздѳрдүн байыркы формалары аркылуу дифтонг, андан соң 

созулмалар келип чыккан. М: Орх-Ен-таг, каз-тау-к.диал, гов-тоу\\-кыр-тоо, алт-туу “гора” 

каз, к.калп-буып-кыр-бууп, же соука-кыр-соока, музау-музоу-музоо ж.б.у.с. 

Мында да жанаша муунда турган үндүүлѳрдүн б.а. а нын о го, ы нын у га, у нун о го 

ѳзгѳрүп кетишинен: оо, уу, созулмалар пайда болгон. Жогорудагыдай фактылардын 

негизинде тилдик ѳзгѳчѳлүктѳрүн салыштыруу менен түрк, моңгол, кыргыз тилдериндеги 

айрым сѳздѳрдѳгү созулмалардын пайда болуу себептерине кыскача токтолуу зарыл болду. 

   Созулма: аа, ээ\\ее нин пайда болушу: 

Сѳз ичиндеги: агы\\ авы, аңа, ага, -эй- эйе, ий-ийе сыяктуу тыбыштык бирикмелердин 

ѳнүгүү, ѳзгѳрүүлѳрүнѳн келип чыгат. М: бай.фор, түркм-агыз-\\ тат-авыз, каз-ауыз, же 

агас\\огос-тув, шор-аас, гаг-аас, кыр-ооз “рот”, түркм-яңак\\ йаңак, тат-йаңак, кыр гов- 

жаңгак\\жагак- тув-чаак, хак-наак, кыр-жаак “щека”; аз: монг-кагалга-мон-хаалга кыр, алт, 

тув-х\каалга, “дверь” [10] б. түрк егин, түрк-еген\\йеген, уйг-жеген, к.калп-жеген, к.гов- 

жэйен, алт-йеен, тув- чээн, кыр-жээн ж.б.  

Экинчиден, дифтонгдук формалар аркылуу пайда болгондугу белгилүү. Кѳптѳгѳн 

окумуштуулар тарабынан айтылгандыгы алдыда сѳз болгон. М: ааз\с-аас, оуз-ооз, жиейен-

жээн, иен-ээн ж.б.у.с. Мында ы тыбышы а га, у тыбышы о го, и тыбышы э\е ге ѳтүп, эки 

үндүү ѳз ара окшошуудан: аа, оо, ээ созулмалар келип чыккан. 

Созулма: ыы, ии нин пайда болушу. 

Бул созулмалар кээ бир түрк тилдеринде кеңири сактаган. Булардын пайда болушунда 

да уңгу сѳз ичиндеги: ыбы-ывы, иг-иги, ий-ийги сыяктуу тыбыштык комплекстердин ѳнүгүп 

жана ѳзгѳрүүлѳрүнѳн пайда болот. М: хак-игне, кыр.диал-ийине, хак-иине—кыр ж.б. 

Булардын пайда болушунда жанаша муунда турган ы нын и ге, же тескеринче и нин ы 

га ѳтүп, окшошууларынан соң эки үндүү ортосунан: г,\\, б\в үнсүздѳрүнүн жоюлуп, эки 

үндүү муун аралык биригүүдѳн улам ыы, ии созулмалар пайда болгон. 

Созулма: оо, уу, ѳѳ, үү нүн пайда болушу. 

Уңгу сѳз ичиндеги: огы\\огу, огу-угу, үй-үйү, үг-үгү, ѳгү-ѳгѳ, сыяктуу тыбыштык 

комплектин ѳнүгүү ѳзгѳрүүлѳрүнѳн сѳз ичиндеги: аа, оу, оы, ое, ѳү сыяктуу дифтофондордун 

бири экинчисине ѳтүп, окшошуусунан келип чыгат. 

М: түрк-огул-огол-тув, хак, шор-оол “сын” к.диал, гов-жугр-жугур -жуыр-жуур 

эс.жаз. мон-кѳгү, мон.диал-кѳгѳ-аз мон-хѳѳ, тув-\хѳѳ, кыр- кѳѳ “сажа” ж.б. кыр, гов.диал-

мүйз\\мүгүз-мүйүз, алт-мүүс, кыр-мүйүз “рога” ж.б. 

Демек, жогорудагы бир катар сѳздѳрдѳ уңгу сѳз ичиндеги эки жана үч тыбыштык 

комплекстердин ѳнүгүүлѳрүнѳн соң жанаша муунда турган үндүүлѳрүнүн б.а. ы нын у га, у 

нун о го, о нун у га, ү нүн ѳ гѳ ѳзгѳрүп окшошуп кетүүсүнѳн улам эки үндүү ортосунан: г\\г 

й\\i үнсүздѳрдүн жоюлушунан эки үндүү бир муунга биригүүдѳн болсо, экинчиден жана 

дифтофондордун бир үндүүсүнүн экинчи үндүүсүнѳ окшошуп кетүүсүнѳн созулмалар пайда 

болгон. М: каз, тат-баур-боур, кыр-боор “печень” каз-тау-тоу-тоо\\туу-баш-буып, кыр-бууп, 

каз-куы, кыр-куу, каз, ѳзб-жоап, кыр-жооп ж.б. 

Булардын башка жалпы эле түрк тилдеринде сѳз ичиндеги үндүү тыбыштарга басым 

таасир этүүдѳн да пайда болот. Мындай ѳзгѳчѳлүктѳр тѳл жана сырттан кабыл алынган 

сѳздѳрдѳ учурайт. Алсак, түркмен тилинде уңгу сѳзгѳ жѳндѳмѳ мүчѳлѳр жалганганда уңгу 

сѳз аягындагы үндүү созулмага айланган. М: ата “отец” атаанын “отца” [4.189] кыргыз 

тилинде да сѳз аягында учурайт. М: уда, удаа ж.б. Тектеш тилдерде араб, орус тилдерден 

кабыл алынган сѳздѳрдѳ пайда болгон. М: түрк-базар, кыр-базаар, як-быыл, ор-“пыль”, як-

араама, ор-“рама” ж.б. [4.196] 

Мүчѳлүү формаларда созулмалар жана алардын пайда болушунун ѳзгѳчѳлүктѳрү 

жѳнүндѳ айрым окумуштуулардын изилдѳѳлѳрү орун алган. [4.170-174, 189-191, 195-197] 

Бирок ошондой болсо да, булардын келип чыгышы тууралуу жеткиликтүү изилдѳѳлр болгон 

эмес. Натыйжада уңгу сѳздѳрдѳ кандай пайда болсо, мүчѳлѳрдѳ да ошондой эле 

фонетикалык закондордун негизинде ишке ашкан дегенге негиз бар. Бул маселе боюнча 

атайын изилдѳѳлѳрдѳ каралмакчы. 

Жалпылап жыйынтыктап айтканда, бул илимий макалада созулма үндүүлѳрдүн түрк, 

моңгол, кыргыз тилдериндеги ѳзгѳчѳлүктѳрү, пайда болуу жагдайлары тууралуу алдыда 

болгон илимий маалыматтар толук ырастай алат. 

 

Шарттуу кыскартуулар 

Б. түрк.диал- Байыркы түрк диалектиси 

Кыр.диал- кыргыз диалектиси 

Кыр- кыргыз адабий тили 

Уйг- уйгур тили 

Алт- алтай тили 

Шор- шор тили 

Мон- моңгол тили 

Орх-Ен- Орхон Енисай тили 

Түркм- Түркмен тили 

Тув- тува тили 

К.калп- каракалпак тили 

Каз- казак тили 

Баш- башкыр тили 

Ѳзб- ѳзбек тили 

Таж- тажик тили 

Б.фор- байыркы форма 

V- үндүү тыбыш 

С- үнсүз тыбыш 

//- окшоштук 

→сѳздүн алга карай ѳзгѳрүшү 

